
Sandur: Fyri at prýða um 
bygdina nú undan jólum, 
hevur Sands kommuna sett 
upp ein lítlan jólabý við smá­
um húsum.

Tað eru kortini teir ótang­

arnir, sum ikki síggja virðið 
í slíkum: Tá arbeiðsmenn 
hjá kommununi komu til ar­
beiðis ein dagin í farnu viku, 
var herverk framt ímóti fleiri 
av húsunum, - millum annað 

var hurðin á kirkjuni sparkað 
inn.

Sandoyarportalurin skriv-
ar, at hetta er triðja árið á rað 
at onkur ger seg inn á jóla-
bygdina. 

– Tað er ikki hugaligt at 
pynta bygdina, tá tað ikki 
fær frið, verður sagt.

snorri@sosialurin.fo

Jólabygdin 
fær ikki frið

Klaksvík: Sunnudagin verður árliga 
meinigheitsmøtið í KFUM & K. 
Kunnað verður um andaligu, sosialu 
og fíggjarligu støðuna. Umframt 
hetta er tala og sangur á skránni.

Sandavágur: John Myllhamar hevur 
savnað og skrivað fleiri skakandi 
tilburðir. Teir eru nú savnaðir í sættu 

bókini, sum Føroya Met gevur út.

Suðuroy: Higartil í ár er elfram­
leiðslan hjá SEV minkað – í 
meginøkinum við 2,1 prosentum 
og í Suðuroy við 5,3 prosentum, 
vísir nýggjasta uppgerðin.

Leirvík: Tveir menn úr bygdini standa nú 
á odda fyri Løgtingsgrannskoðarunum - 
Reimund Langgaard sum formaður, og Joen 
Magnus Rasmussen sum næstformaður.

Havi júst fingið bókina »Alt av 
náði« við postinum. Har stend­

ur, at bókin er 
frá einum gávu­
mildum lesara. 
Tað má eg siga
(Jóna Mortensen, 

tingkvinna á 

Facebook)

Styttri til 
bussin
Vatnsoyrar: Nú er vorð­
ið lættari og styttri frá 
fólki í Vatnsoyrum at 
røkka bussinum hjá 
Bygdaleiðum.

Leið 300 koyrir nú inn 
til bussskýlið í Vatns­
oyrum. 

Hetta fer at økja 
munandi um trygdina. 
Heldur enn at fólk 
skulu noyðast at fara í 
ella úr bussinum úti á 

høvuðsvegnum, kunnu 
tey nú gera hetta inni í 
sjálvari bygdini, siga tey 
í Vága kommunu. 

Tað hevur í longri 
tíð verið ynski frá bæði 
Miðvágs og síðan Vága 
kommunu at fáa bussin 
inn til bussskýlið, sum 
stendur nakað frá høv­
uðsvegnum í Vatnsoyr­
um. 

snorri@sosialurin.fo

Porkeri: Á fundi í farnu viku 
var fíggjarætlanin  2012 fyri 
Porkeris kommunu ein­
mælt  samtykt. Hon javn­
vigar 9,3 milliónum krón­
um.

Fyri porkeningar fer 
avgerðin í bygdaráðnum 
millum annað at merkja, at 
teir ikki skulu gjalda fleiri 
prosent í skatti í 2012. Tað 
verður nevniliga 21 prosent, 

sum er tað sama sum í ár.
Umframt hetta er av­

gjørt, at barnafrádrátt­
urin hækkar úr 5.000 

uppí    5.500  krónur fyri 
hvørt barnið.  

Skattainntøkan fyri kom­
andi ár er mett til 44,3 milli­
ónir krónur, har samlaði 
inntøkuskatturin verður 7,2 
mió krónur.  

Sambært heimasíðuni 
hjá kommununi verða 
samlaðu íløgurnar 1,6 
milliónir krónur.

snorri@sosialurin.fo

Íløgur fyri 1,6 mió

kring landið

